Notaichean an Tidseir Simon Cowell Ha Ha le Seonag Monk

1. Saoil co ris a tha Siobhan a’ bruidhinn aig toiseach na sgeulachd.
Thoir adhbhar airson do bheachd.

Tha mi den bheachd gu bheil Siobhan a’ bruidhinn rithe fhéin. Fhad s as fhiosrach sinn,
chan eil duine sam bith eile san eisteachd. Tha i a’ coimhead san sgathan agus a’ faicinn
a faileis. Tha i a’ beachdachadh air a coltas agus rudan pearsanta eile. Tha e mar gum
biodh i a’ labhairt nan smuaintean aice.

Coimhead air duilleag 42.
2. Carson nach robh falt Siobhan a’ cordadh rithe?
Bha Siobhan ag iarraidh a bhith a’ leantainn an fhasain; b’ e falt gleansach direach a bha

fasanta, ach bha am falt aicese camalagach, doirbh a chireadh agus cha ghabhadh e a
dheanamh direach.

3. Bha Siobhan a’ faireachdainn nach bu choir dhi bracaist mhor a ghabhail, ach de
an da rud a thug oirre iarraidh?

Fuaim a mionaich a’ ruchdail
Faileadh breagha a’ bhidh.

Coimhead air duilleag 43.
4. Nad fhaclan fheéin, inns carson a rinn Siobhan sgiamh chruaidh.
Ann am mearachd, chuir a caraid teacsa thuice agus cha do chord na leugh i ri Siobhan.

Anns an teacsa, bha a caraid a’ magadh oirre, agus ag aideachadh nach robh i ga
h-iarraidh sa chomhlan-dannsa. Cha b’ urrainn do Shiobhan na bha i a’ leughadh a
chreidsinn. Bha i air a narachadh agus air a goirteachadh agus leig i sgiamh air saillibh sin.

“...chionn bha faclan a’ dol timcheall a cinn mar gum biodh iad crochte air spogan
muileann-ghaoithe”

5. Minich carson a tha an samhla seo éifeachdach.

Tha e eifeachdach a chionn s gu bheil e a’ toirt dhuinn dealbh air staid inntinn Siobhan.
Chan eil fhios aice ciamar a tha i a’ faireachdainn no dé bu choir dhi a dheanamh. Tha i
ag eisteachd ri a mathair le aon chluais, agus tha i troimh-a-chéile as deidh dhi an teacsa
a leughadh. Tha na faclan a tha i a’ leughadh agus a’ cluinntinn a’ toirt tuainealaich na
ceann s gun smachd aice air sion. Tha e freagarrach gu bheil seo air a shamhlachadh le
spogan muileann-ghaoithe oir bidh sin a’ cur nan caran cuideachd s gun smachd agad air.
Direach mar a bhiodh spogan muilean-ghaoithe biorach agus cruaidh nam buaileadh iad
ort, bha agus na facail san teacsa a fhuair Siobhan.

Coimhead air duilleag 44

6. Ciamar a tha an sgriobhadair a’ deanamh follaiseach gu bheil Siobhan air bhioran
nuair a tha i a’ smaointinn gu bheil i a’ dol a Bhancubhar?

Tha i a’ cleachdadh chlisg-phuingean as deidh gach rud a tha Siobhan ag radh. Tha seo

a’ toirt a chreidsinn oirnn gu bheil i ag éigheach nam faclan seo le gairdeachas. Tha i
cuideachd a’ cleachdadh fhaclan leithid “Wow” anns a bheil fuaimealas, agus a tha a’
sealltainn cho toilichte s a tha i. Tha clisg-phuing as deidh gach rud a tha Naomi ag radh.
Tha Siobhan cuideachd a’ cleachdadh fhaclan, leithid “fantaboodletastic”, nach eil fior agus
a tha i air a dheanamh suas i fhein s i cho toilichte s air bhioran nach eil fhios aice dé
chanas i.

Coimhead air duilleag 45

7. Ciamar a tha an sgriobhadair a’ sealltainn gu bheil Siobhan mi-thoilichte gum

feum i a dhol a dh’fhuireach comhla ri Antaidh Lily?

Tha e air innse dhuinn gun do leum Siobhan air falbh bhon bhord agus gun do dh’eigh
i gun robh e “sgrathail” gum feumadh i a dhol a dh’fhuireach miltean air falbh fad
mios. Tha e cuideachd air innse dhuinn gun robh Siobhan claoidhte, leis gun robh i a’
caoineadh, ’s gun robh a h-aodann dearg le amhghar, uallach agus fearg.

. Saoil carson a bha Siobhan ag iarraidh gun cluinneadh a mathair gun robh i a’
caoineadh?

Bha i ag iarraidh gun tuigeadh a mathair cho mi-thoilichte agus cho tamailteach s a bha
i gun robh aice ri dhol a dh’fhuireach comhla ri Antaidh Lily. Ma dh’fhaodte gun robh i
den bheachd nan tuigeadh a mathair seo, gun atharraicheadh i a h-inntinn agus nach
leigeadh i leas a dhol gu taigh Antaidh Lily, agus gum faigheadh ise a dhol a Bhancubhar
cuideachd.

“Cha bhruidhinn mi ri Aoife no ri Sineag gu brath, gu siorraidh, gu brath
tuilleadh. Cha bhruidhinn, cha bhruidhinn, cha bhruidhinn!”

. Nad bheachd-sa, carson a tha Siobhan ag ath-aithris an seo?

Bha i den bheachd gur e deagh charaidean a bh’ aice ann an Aoife agus Sineag. Tha e
doirbh dhi a chreidsinn gu bheil iad air a bhith a’ bruidhinn mu a deidhinn ag radh nach
eil iad ga h-iarraidh sa chomhlan-dannsa. Tha fios aig Siobhan gum bu choir dhi cul a
chur riutha leis gu bheil iad air a bhith grod rithe, ach chan eil i cinnteach an urrainn dhi
sin a dhéanamh. Tha i ag ath-aithris nam faclan seo rithe fhéin airson toirt oirre fhein a
chreidsinn nach bruidhinn i riutha gu brath tuilleadh.

“...agus mise nam stob comhla ri Antaidh Lily...”

~

10. Seall carson a tha am facal “stob” eifeachdach ann a bhith a’ sealltainn mar a

bha Siobhan a’ faireachdainn mu a suidheachadh?

'S e facal le fuaimealas a tha ann an “stob”. Tha e a’ toirt nar cuimhne pios maide no
rudeigin a tha a’ seasamh a-mach leis fhéin. Tha seo a’ samhlachadh mar a bha Siobhan
a’ faireachdainn mu dheidhinn a bhith a’ dol a dh’thuireach aig taigh Antaidh Lily. Bha fios
aice gum biodh i a’ faireachdainn mi-chofhurtail, a-mach a aite, na h-aonar agus gun fhios
aice dé dheanadh i rithe fhein.

Coimhead air duilleag 46.
11. De tha a’ sealltainn gu bheil buaidh shonraichte aig Seumas air Siobhan?

Tha e air innse dhuinn gum biodh aghaidh Siobhan a’ fas dearg nam biodh Seumas

a’ coimhead oirre. Tha e cuideachd air innse dhuinn gun robh e doirbh do Shiobhan
bruidhinn ri Seumas, leis cho nearbhach s a bha e ga deanamh. Tha i ag aideachadh gun
robh na faclan ga tachdadh s nuair a rachadh aice air rudeigin a radh gun robh na faclan
a’ tighinn a-mach air muin a chéile.

12. Saoil carson a bha Siobhan ag iarraidh aodach ur?

Bha i an duil gum biodh i an cuideachd Sheumais agus a chionn s gun robh noisean aice
dheth, bha i ag iarraidh a bhith a’ coimhead cho fasanta, cho spaideil agus cho snog ’s a
b’ urrainn dhi.

13. Saoil carson nach robh Siobhan a’ dol a leigeil oirre gum faca i an teacsa a bha
ag radh nach robh iad ga h-iarraidh sa chomhlan-dannsa?

Bha i airson lamh-an-uachdair a bhith aicese. Mar sin, cha robh i a’ dol a dh’aideachadh
gur e an dithis eile nach robh ga h-iarraidh, ach gur ise nach robh gan iarraidh-san. Bha
i airson gum biodh iad a’ smaointinn gun robh rudeigin na b’ fhearr aice ri dheanamh
seach a bhith sa chomhlan - bheireadh seo dhi lamh-an-uachdair. Bhiodh farmad aig an
dithis eile rithe s bhiodh iad a’ deanamh rathad mor s rathad beag airson cairdeas a
chumail rithe.

Coimhead air duilleag 47.

“l1 fhein agus Seumas a’ coiseachd air an traigh, i fhéin agus Seumas aig biadh
comhla ann an taigh-bidh, i fhéin agus Seumas a’ dannsa comhla...”

14. Saoil carson a tha an sgriobhadair ag ath-aithris na h-abairt “i fhein agus
Seumas?”

Tha an sgriobhadair a’ sealltainn gu bheil ceann Siobhan lan de smuaintean mu deidhinn
fhéin 's mu Sheumas, agus na rudan a dh’fhaodadh tachairt eatarra.

Tha i ann an seorsa de bhruadar, ga call fhein, a’ beachdachadh air na rudan a luigeadh i
tachairt eadar i fhein agus Seumas.

“...Seumas a’ dannsa comhla ... agus 0, Seumas a’ lubadh sios faisg, faisg oirre ...
cho faisg agus gun robh anail air a h-aodann agus e a’ dol ga ... pogadh!”

15. Minich mar a tha parenthesis éifeachdach an seo.

Tha parenthesis a’ toirt air an leughadair stad mus leugh iad an ath phios den sgeulachd.
Tha e a’ toirt air an sgeulachd sgaoileadh a-mach gu slaodach ann an doigh a tha a’ togail
uidh an leughadair a chionn s nach eil fhios againn dé tha a’ dol a thachairt. Tha seo
iomchaidh san earrainn, a chionn ’s gu bheil na tha a’ tachairt ann an ceann Siobhan a’
tachairt gu slaodach s tha i a’ gabhail a-steach gach diog dheth. Chan eil fios aig Siobhan
a bharrachd dé tha a’ dol a thachairt - a bheil Seumas a’ dol ga pogadh no nach eil?

Coimhead air duilleag 49.

16. Saoil carson a tha Siobhan ag radh nach eil am fon no an t-eadar-lion aice ag
obair?

Chan eil i airson gum bi Sineag agus Aoife a’ cur theacsaichean thuice agus ag iarraidh
oirre dealbhan a chur air Facebook. Bha i air a bhith a’ cleachdadh a’ fon airson a bhith
a’ bostail ri a caraidean gun robh i comhla ri Seumas. Leis nach robh sin fior, bha e na
thrioblaid dhi gun robh iad ag iarraidh oirre dealbhan dheth a chur air Facebook. Cha
robh i idir airson cumail oirre ag innse nam breug, 's mar sin, dh’inns i aon bhreug eile -
gun robh am fon agus an t-eadar-lion aice briste agus le sin, cha bhiodh aice ri déiligeadh
ri ceistean agus iarrtasan chaich no ri tuilleadh bhreugan innse.

Coimhead air duilleag 50
17. Carson a bha Siobhan air bhioran faighinn air a’ choimpiutair?

Bha i ag iarraidh a dhol air Facebook airson faighinn a-mach a h-uile sion a bha a’ dol
eadar Aoife agus Sineag agus an iomairt aca faighinn air BGT. Cha b’ urrainn dhi seo a
dheanamh air dhoigh sam bith eile ach tro Facebook.

“Cha tug e an aire dhan choltas a bha air aodann Siobhan.”
18. Dé an coltas a tha thu a’ smaointinn a bha air aodann Siobhan aig an am seo?

Tha e follaiseach nach robh moran aig Siobhan mu Dhomhnall no mu na cur-seachadan
aige. 'S cinnteach gum biodh coltas a h-aodainn a’ sealltainn nach robh sion a dhuil aice
a dhol air a’ bhaidhsagal, no a dhol a dh’iasgach. Bhiodh coltas a h-aodainn a’ sealltainn
gun robh e doirbh dhi a chreidsinn gun robh Domhnall a’ smaointinn gun rachadh i air
baidhsagal agus gum biodh uidh aice a dhol a dh’iasgach.

Coimhead air duilleag 51.

19. Carson a chaidh Siobhan a dh’iasgach comhla ri Domhnall?
Cha robh sion sam bith eile aice ri dhéanamh agus bha i feumach air rudeigin a
chuireadh seachad an uine dhi. 'S docha cuideachd gun robh i a’ faireachdainn duilich
airson Dhomhnaill, leis gun robh e air oidhirp a dhéanamh fiathachadh a thoirt dhi pairt

a ghabhail ann an cur-seachad a bha e fhéin a’ meas inntinneach. Bha latha snog ann
cuideachd.

Coimhead air duilleag 52.

20. De tha sealltainn nach b’ e seo an aon turas a chaidh Siobhan a-mach air a’
bhaidhsagal comhla ri Domhnall?

Tha e air innse dhuinn gun robh i a’ fas sgileil air a’ bhaidhsagal agus gun robh a casan
air fas laidir.

21. Carson a bha Siobhan agus Domhnall nan laighe anns na sealastairean?
Bha iad am falach agus a’ coimhead le prosbaig feuch am faigheadh iad sealladh air an
iolaire.

22. Inns de tha thusa a’ smaointinn a dh’ionnsaich Siobhan bho bhith
a’ cur seachad nan saor-laithean comhla ri Domhnall.
Fhuair i tlachd a rudan a bha i den bheachd nach cordadh rithe. Thuig i cho math ’'s a bha
e a bhith a-muigh sa ghaoith; a’ gabhail cuairt air baidhsagal; a’ sireadh fhluraichean nach
eil pailt; ag iasgach le slat; a’ faighinn sealladh air iolaire agus a h-iseanan.
Thuig i cho tlachdmhor ’s a tha e a’ bhith a’ cur seachad uine ann am boidhchead na
h-arainneachd a tha mu thimcheall ort agus a bhith a’ seachnadh teicneolas, leithid
Facebook agus teilidh - airson greis co-dhiu.

Coimhead air duilleag 55.

23. De am facal a tha ag innse dhuinn gun do leum i far a’ bhus ann an cabhaig?

Roid

Coimhead air duilleag 55 agus 56.

24.Carson a tha a caraidean ag radh gun do rinn na saor-laithean feum do
Shiobhan?

Bha i air cuideam a chall leis na rinn i de dh’eacarsaich. Bha i a’ coimhead cus na

b’ fhallaine, ma dh’fhaodte air saillibh eacarsaich, ach 's docha a chionn ’s gun robh a
staid inntinn na b’ fhearr leis gun robh a suilean air am fosgladh gu saoghal mor far nach
robh pairt ro mhor aig Facebook, an teilidh no Simon Cowell.

25.Nam biodh tusa anns an aon shuidheachadh ri Siobhan aig deireadh na sgedoil
seo, sgriobh pios goirid air na dhéanadh tu.

